
Уводзіны. Вострасмакавыя і эфірна-алейныя расліны належаць да 
адных з найбольш перспектыўных культур для выкарыстання ў розных 
галінах эканомікі: харчовай прамысловасці, традыцыйнай і народнай 
медыцыне, парфюмерыі і касметалогіі, дэкаратыўным садоўніцтве і 
ландшафтным будаўніцтве і г. д. [2, 7, 9–12]. 

У сучасных сусветных абставінах развіцця грамадства і непасрэдна 
аграпрамысловага комплексу ў забеспячэнні харчовай бяспекі значна 
вырасла роля сартоў айчыннай селекцыі [1, 13, 14]. 

Сярод разнастайных агратэхнічных прыёмаў на долю сорта прыхо-
дзіцца да 25 % прыбаўкі ўраджаю, а ў складаных умовах надвор’я (су-
ровыя зімы, засухі, эпіфітотыі хвароб і г. д.) сорту належыць выра-
шальнае значэнне [6]. 

Сорт і сортазмена з’яўляюцца не толькі сродкам павелічэння ўра-
джайнасці, але і становяцца фактарамі, без якіх немагчыма рэалізаваць 
сучасныя інавацыйныя тэхналогіі ў сельскагаспадарчай вытворчасці. 

Асноўная частка. Асаблівая значнасць вострасмакавых і эфірна-
алейных раслін абумоўлена высокім утрыманнем у іх таварнай пра-
дукцыі вітамінаў, біялагічна актыўных рэчываў, макра- і мікраэлемен-
таў, а таксама здольнасцю выводзіць з арганізма радыенукліды і солі 
цяжкіх металаў, што асабліва дзейсна ва ўмовах Беларусі [2, 15]. 

Эфірныя алеі, гліказіды і смакавыя рэчывы, якія ўтрымліваюцца ў 
вострасмакавых раслінах, паляпшаюць арганалептычную якасць пра-
дукцыі. Яны робяць разнастайным наша харчаванне, узбуджаюць апе-
тыт і дзейнасць стрававальных органаў, павялічваюць засваяльнасць 
пажыўных рэчываў, спрыяльна ўплываюць на дзейнасць нервовай і 
сардэчна-сасудзістай сістэмаў, а таксама на агульны псіхафізіялагічны 
стан чалавека. Многія вострасмакавыя і эфірна-алейныя культуры 

ўключаны ў сучасную фармакапею, а таксама выкарыстоўваюцца ў 
ароматэрапіі і эстэтатэрапіі. Вострасмакавыя, эфірна-алейныя і лека-
выя расліны з’яўляюцца бадай лепшымі меданоснымі раслінамі, а так-
сама выкарыстоўваюцца ў ландшафтным праектаванні і садова-
паркавым будаўніцтве [2, 7, 10–12]. 

Пашырэнне існуючага асартыменту вострасмакавых і эфірна-
алейных культур стрымліваецца недастатковай вывучанасцю біялогіі і 
спосабаў вырошчвання новых і малараспаўсюджаных раслін, адсут-
насцю ў неабходнай колькасці пасяўнога і пасадачнага матэрыялу, а 
таксама айчынных сартоў, якія прыдатны да вырошчвання ў глебава-
кліматычных умовах Рэспублікі Беларусь і г. д. [2]. 

Неабходнасць пашырэння дзеючага асартыменту вострасмакавых і 
эфірна-алейных культур, якія валодаюць высокай прадуктыўнасцю і 
ўстойлівы да біятычных і абіятычных фактараў навакольнага асярод-
дзя, робяць неабходным вывучэнне і выдзяленне найбольш перспек-
тыўных іх відаў і форм [3–5, 8]. 

Цэнтрамі навуковай працы з вострасмакавымі, лекавымі і эфірна-
алейнымі культурамі на Беларусі з’яўляюцца Беларуская дзяржаўная 
сельскагаспадарчая акадэмія, Цэнтральны батанічны сад НАН Бела-
русі, Інстытут агародніцтва, Гродзенскі дзяржаўны аграрны 
ўніверсітэт і шэраг сельскагаспадарчых прадпрыемстваў. 

Так, за апошнія гады ў Беларускай дзяржаўнай сельскагаспадарчай 
акадэміі створаны з уключэннем у Дзяржаўны рэестр сартоў сельска-
гаспадарчых раслін цэлы шэраг сартоў вострасмакавых культур, пры-
намсі цыбуля шмат’ярусная (Allium proliferum Schrad.) Узгорак і Пача-
стунак, цыбуля духмяная (Allium odorum L.) Водар, ісоп лекавы 
(Hyssopus officinalis L.) Завея, мацярдушка звычайная (Origanum 
vulgare L.) Завіруха і Аксаміт, герань буйнакарэнішчавая (Geranium 
macrorrhizum L.) Танюша, рута духмяная (Ruta graveolens L.) Сма-
ляніца, пажытнік блакітны (Trigonella caerulea (L.) Ser.) Росквіт, 
гарчыца чорная (Brassica nigra Koch.) Дарунак, барага (Borago 
officinalis L.) Блакіт [2]. 

Заключэнне. Стварэнне і ўкараненне ў аграпрамысловую вытвор-
часць айчынных сартоў сельскагаспадарчых раслін, у тым ліку вост-
расмакавых і эфірна-алейных культур, дазволіць забяспечыць айчын-
най прадукцыяй сельскагаспадарчых вытворцаў, знізіць імпарт насен-
ня гэтых раслін, што у выніку будзе садзейнічаць больш адмысловаму 
забеспячэнню харчовай бяспекі Рэспублікі Беларусь. 

Аннотация. Проанализирована роль сорта в обеспечении 
продовольственной безопасности; приведены авторские сорта пряно-
ароматических и эфирно-масличных культур селекции УО БГСХА. 

 

Ключевые слова: продовольственная безопасность, сорт, пряно-
ароматические и эфирно-масличные культуры.  


